
IUWAU MINAPIN TYPUAT

1Uito ti Iesui potmu'e sese luwau.

Ktoitywy ase'l pot areine'en uiporo kahato ra'yn
mote.

Mesuwat uimiwan atipo'oro ewawi mana.
Waku sese kahato en katupono sa’'awy'i Tupana
e'airo temiit sese wo. Kuekatu atipo'oro uimiky'e
ko'i kape emépyt'in kape. Pywo tirat woroho'oky'e
kahato eiperia. Yt uito yn i eiky'e ma'ato yne
yne Iesui kuap haria eiky'e kahato wy Iesui
pywo e hap ewy eiky'e urutoria. 2 Tupana ehay
pywuat sese eiam kahato aito mana. Mi'i hawyi
yt kardmuat i watiwaure mekewat pywuat e
hap katupono toine'en aru wuat'i e'at pe aikai.
3 Mi'i hawyi ahétup kahato Ai'ywot atipy piat
kape i'ewyte Ha'yru Aipotypot kape — Etum no
uruepe egyi'at hap. Uruky'e ro yt kat sa'up i are.
Uruehaky'e'i pote etum no uruky'e hap yt kat
sa'up i are. Urunug o wo'owese haria wo are.
I'eywte urunug sehay pywuat ky'esat haria wo.
I'ewyte wo'oky'e haria wo are at ka'ap ahé&tup
Ai'ywot kape.

4 Mana emépyt'in ko'i uimowepit kahato haria
tukupte'en katupono pywuat sehay upiaria ka-
hato mi'iria. Mekewat sa'awy'iwuat Ai'ywot
aindpin hap sese nug haria mi'iria. 5 Pyno ahenoi
i ra'yn epe mana mekewat sa'awy'iwuat Tupana
piat aindpin hap sese. Mio td e — Waku eiwo'oky'e
yne e. Yt ipakup i ra'yn wen ma'ato atiwan ne
ewawi uimiky'e kahato en mote. ¢ Pyno waku yne

sa'awy'iwuat aindpin hap aimikuap ok td waku
watunug Karépei are'e ehepe — To'iro wato'o-
ky'e i'ewyte are'e ehepe — Watunug yne ylanmlat
aindpin hap aimikuap ok td meiméwat sa'awy-
'iwuat mi'i pote wo'oky'e haria wo ra'yn watoi-
ne'en. 7 Ta'i typy'i kahato ti mesuwarotiaria aima-
'at'i ma'at'i hanuaria. Wétup sehay wuat aima'at
reran haype — Iesui ti yt miit kawiatii'atu'e sa'ag.
Tupana yt tuwemoherep miit no i'atu'e reran
haype. Aika'iwat ewanikaptia ti mi'iria. 8 Waku
aiwe'eg wo o mi'iria pupi katupono ta'atuky'esat
kahato watuwat i'atuehay upi. Watuwat mi'iria
ehay upi pote watoiat ra'yn aimimohey Iesui etiat.
I'atuehay upi watuwat hawyi yt naku i pe wato-
pyhu'at. Yt kat i aipotpap hap sa'up topyhu'at
Tupana kaipyi. Mi'iria ehay — Iesui ti yt miit pu'i
kawiatiyni'atu'e ahepe. Tupana yt tuwepu'i nug
ii'atu'e ahepe sa'ag. Mi'i hawyi watuwat i'atuehay
upi hawyi yt katisa'up toine'en aru Tupana kaipyi
mekewat e'at pe mekewat aipotpap sa'up. 9 Yt
naku 1 wahenoi irania'in me aiwanétup hap yt
Aipotypot Iesui e hap ewy i. Mi'i td watunug mote
yt Tupana wanuat i watopyhu'at. Ma'ato miit'in
wati'atumu'e Iesui e hap ewy imienoi ewy mi'l
pote toine'en I'ywot Ha'yru aipy'a pe. 10 Mi'i hawyi
put'ok'e wétup ok aimu'e hat hawyi — Ta'i wétup
kawiat ti Iesui yt aipiit ewywuat i Iesui i'atu'e
sa'ag. Mi'iria put'ok’e ai'yat oken'ypyke hawyi —
Wai yt ereke tei'o waku wato'e tope. 11 Ma'ato —
Tupana epowyro ere'e pote mi'i hawyi meiéwat
miit sa'ag ewy ra'yn iwy ok wo ra'yn erepyhu'at.

12 T'atu kahato ti atiwan neran_ewawi mana
ma'ato waku ahenoi mi'i ko'i uiwé pyi areine'en



IUWAU MINAPIN TYPUAT 13 iii IUWAU MINAPIN TYPUAT 13

ewywo hawyi. Ma'ato yt atunug neran koitywy
uhehay uimiwan me. Areto teran ewawi mana
hawyi mi'i tote ahenoi uhehay sese epe mana.
I'ewyte waku ehenoi ehay uhepe aiwo'oewa pe.
Mi'i hap e'at pe uimowepit hap sese toine'en.
13 Pyno kuekatu atipo'oro ewawi mana. I'ewyte
ekypy'yt mépyt'in tipo'oro ewawi kuekatu. Waku
ra'yn uimiwan toran na'yn.

Uito Iesui potmu'e ITuwau

